Oorwin die wéreldse gesindheid!
Donderdag 27 Oktober 2022

1 Joh 5:1-5
1 “Elkeen wat glo dat Jesus die Christus is, is 'n kind van God; en elkeen
wat vir die Vader liefhet, het ook die ander lief wat kinders van die Vader is.

2 Hiéraan weet ons dat ons die kinders van God liethet: wanneer ons God liefhet en sy gebooie
onderhou.

3 Die liefde vir God bestaan dan daarin dat ons sy gebooie gehoorsaam. Sy gebooie is ook nie
moeilik om te gehoorsaam nie,

4 want enigeen wat 'n kind van God is, kan die sondige wéreld oorwin. En die oorwinning wat
ons oor die wéreld behaal het, is deur ons geloof.

5 Wie anders is dit wat die wéreld oorwin as hy wat glo dat Jesus die Seun van God is?”

Wat is ‘n wéreldse gesindheid?

‘n Wéreldse gesindheid is as jy die wéreld en alles wat in die wéreld is meer liethet as vir Jesus.
Ons lees in 1 Johannes 2 vers 15-17 “Moenie die sondige wéreld en die dinge van die wéreld
liefhé nie. As iemand die wéreld liefhet, is die Vader se liefde nie in hom nie. 16 Die wéreldse
dinge — alles wat die sondige mens begeer, alles wat sy o€ sien en begeer, al sy gesteldheid op
besit — kom nie van die Vader nie, maar uit die wéreld. 17 En die wéreld met sy verleidelike
dinge gaan verby, maar wie die wil van God doen, bly ewig lewe.”

God het ons in die wéreld geplaas om hier te woon en te werk. Hy het aan ons elkeen talente en
gawes gegee wat ons hier op aarde moet gebruik. Maar die doel van lewe op aarde is nie om
hier permanente burgers van te word nie, want ons is burgers van die hemelse koninkryk.

Fil 3:20 “Maar ons is burgers van die hemel, van waar af ons ook die Here Jesus Christus as
Verlosser verwag.”

Die probleem is dat na die sondeval die sondige wéreld en Satan en ons eie vlees, menswees, ‘n
geweldige invloed op ons as christene uitoefen. Hier is soveel verleidinge in die wéreld dat ons
voortdurend daarteen moet veg.

Johannes leer dat die wéreldse dinge, alles wat die sondige mens begeer, al sy gesteldheid op
besittings, plesier, sport, vakansie, my eie gemak en alles wat tot my voordeel is, nie van die
Vader kom nie.  Ja dikwels leef en werk en ontspan ons so hard dat ons nie meer God eerste in
ons lewens stel nie. Die werk en eet en genietinge staan in die pad van ons geloofslewe.

Hoe kan ek die wéreldse gesindheid oorwin?

Johannes leer direk aan ons dat ons die wéreldse verleidinge kan oorwin.

1 Joh 5:4.5

4 “En die oorwinning wat ons oor die wéreld behaal het, is deur ons geloof.

5 Wie anders is dit wat die wéreld oorwin as hy wat glo dat Jesus die Seun van God is?”



Hier moet elke christen opnuut hom of haarself afvra....
o Wie is eerste in my lewe?
e Is Jesus Christus die Weg, die Waarheid en die Lewe in my lewe?
o Stel ek God werklik eerste deur Hom te dien en te aanbid?
OF
e Werk en leef en ontspan ek so hard dat daar nie tyd is vir God nie?

As ons werklik glo en God van ganser harte dien deur Jesus Christus, dan kom alles in plek.
Want deur die geloof in Jesus Christus se versoenings en oorwinningswerk aan die kruis is ek
meer as ‘n oorwinnaar.

Deur Jesus Christus en deur Hom van ganser harte te dien en te aanbid en vir Hom te lewe,
oorwin ek die sondige begeertes.

Dit word duidelik in my lewe as my lewe daarvan getuig!

As ek elke dag ernstige en intensief bid.

As ek elke dag Bybellees.

As ek ywerig saam met die gemeente leef in aanbidding van God.
As my lewe in diepe afthanklikheid getuig van my vaste geloof.

Alles is uit genade.

My geloof is ‘n geskenk van God.

My dade getuig van my dankbaarheid.

Ons is meer as oorwinnaars deur Jesus Christus. Rom 8:31-39

Kom ons bid saam

